
Shrihari Sahasranama Stotram

ಶ್ರೀಹರಿಸಹಸ್ರನಾಮಸ್ತೋತ್ರಂ

(ಸರ್ವಮಂಗಲಸ್ತೋತ್ರಂ)
ಓಂ ಶ್ರೀಗಣೇಶಾಯ ನಮಃ .
ಸ್ವಾಮಿನಾರಾಯಣಂ ಕೃಷ್ಣಂ ಭಕ್ತಿಧರ್ಮಾತ್ಮಜಂ ಭುವಿ .

ಪ್ರಾದುರ್ಭೂತಮಹಂ ವಂದೇ ಪಾತುಂ ಸದ್ಧರ್ಮಮಾಸುರಾತ್ .. 1..

ಕಲೌ ಘೋರೇಽಪಿಯದ್ಭಕ್ತೋಽಷ್ಟಾಂಗಯೋಗಶ್ರಮಂ ವಿನಾ .

ಸದ್ಯಾಃ ಸಮಾಧೌ ತದ್ಧಾಮ ಗೋಲೋಕಾದಿ ಸಮೀಕ್ಷತೇ .. 2..

ಯನ್ನಾಮೋಚ್ಚಾರಣಾದೇವ ಮಲೌಘಾಃ ಕಲಿಸಂಭವಾಃ .
ಸದ್ಯಃ ಏವ ವಿನಶ್ಯಂತಿ ತಮೀಡೇ ಧರ್ಮನಂದನಂ .. 3..

ನಾಮ್ನಾಂ ಸಹಸ್ರಂ ತಸ್ಯಾಹಂ ಬ್ರುವೇ ಸತ್ಸಂಗಿಜೀವನಾತ್ .

ಉದ್ಧೃತಂ ಯಸ್ಯ ಪಾಠೇನ ಸರ್ವಂ ತತ್ಪಠಿತಂ ಭವೇತ್ .. 4..

ಓಂ ಅಸ್ಯ ಶ್ರೀಸರ್ವಮಂಗಲಾಖ್ಯಸ್ಯ ಶ್ರೀಹರಿನಾಮಸಹಸ್ರಸ್ತೋತ್ರಸ್ಯ
ಶತಾನದ ಋಷಿಃ .ಅನುಷ್ಟುಪ್ಛಂದಃ .ಧರ್ಮನಂದನಃ ಶ್ರೀಹರಿರ್ದೇವತಾ .

ಧರ್ಮಪ್ರಿಯ ಇತಿ ಬೀಜಂ .ನೈಷ್ಠಿಕೇಂದ್ರ ಇತಿ ಶಕ್ತಿಃ .ಭಕ್ತಿಪೋಷಕ
ಇತಿ ಕೀಲಕಂ .ಮಮ ಸಕಲಮನೋರಥಸಿದ್ಧ್ಯರ್ಥೇ ಜಪೇ ವಿನಿಯೋಗಃ .
ಅಥ ಕರನ್ಯಾಸಃ
ಓಂ ಶ್ರೀಹರಯೇ ನಮೋಽಙ್ಗುಷ್ಠಾಭ್ಯಾಂ ನಮಃ .
ಓಂ ಕೃಷ್ಣಾಯ ನಮಸ್ತರ್ಜನೀಭ್ಯಾಂ ನಮಃ .
ಓಂ ಹರಿಕೃಷ್ಣಾಯ ನಮೋಮಧ್ಯಮಾಭ್ಯಾಂ ನಮಃ .
ಓಂ ನೀಲಕಂಠಾಯ ನಮೋ ಅನಾಮಿಕಾಭ್ಯಾಂ ನಮಃ .
ಓಂ ನಾರಾಯಣಾಯ ನಮಃ ಕನಿಷ್ಠಿಕಾಭ್ಯಾಂ ನಮಃ .
ಓಂ ಸ್ವಾಮಿನಾರಾಯಣಾಯ ನಮಃ ಕರತಲಕರಪೃಷ್ಠಾಭ್ಯಾಂ ನಮಃ .
ಅಥ ಷಡಂಗನ್ಯಾಸಃ .
ಓಂ ಶ್ರೀಹರಯೇ ನಮೋ ಹೃದಯಾಯ ನಮಃ .
ಓಂ ಕೃಷ್ಣಾಯ ನಮಃ ಶಿರಸೇ ಸ್ವಾಹಾ .

ಓಂ ಹರಿಕೃಷ್ಣಾಯ ನಮಃ ಶಿಖಾಯೈ ವಷಟ್ .

ಓಂ ನೀಲಕಂಠಾಯ ನಮಃ ಕವಚಾಯ ಹುಂ .

ಓಂ ನಾರಾಯಣಾಯ ನಮೋ ನೈತ್ರಾಭ್ಯಾಂ ವೌಷಟ್ .

ಓಂ ಸ್ವಾಮಿನಾರಾಯಣಾಯ ನಮೋಽಸ್ತ್ರಾಯ ಫಟ್ .

ಅಥ ಧ್ಯಾನಂ .

ಶ್ರೀಮಚ್ಛಾರದಪೂರ್ಣಚಂದ್ರವಿಲಸತ್ಸ್ಮೇರಾನನಂ ಶ್ರೀಹರಿಂ
ತುಂಗೇ ಪೀಠವರೇ ಸ್ಥಿತಂ ಪರಿವೃತಂ ಸದ್ಭಕ್ತವೃಂದೈರ್ಯಥಾ .

ತಾರಾಭಿರ್ವಿಧುಮರ್ಚ್ಯಮಾನಮುರುಧಾ ತೈಶ್ಚಂದನೈಃ ಕೌಸುಮೈ-
ರ್ಹಾರೈಃ ಶೇಖರಪಂಕ್ತಿಭಿಶ್ಚ ಹೃದಯೇ ಶುಕ್ಲಾಂಬರಂ ಚಿಂತಯೇ .. 5..

ಅಥ ಸಹಸ್ರನಾಮಸ್ತೋತ್ರಂ .

ಓಂ ಸ್ವಾಮಿ ಬ್ರಹ್ಮ ಪರಬ್ರಹ್ಮ ಶ್ರೀಕೃಷ್ಣಾಃ ಪುರುಷೋತ್ತಮಃ .
ಬ್ರಹ್ಮಧಾಮಾ ವಾಸುದೇವ ಈಶೇಶೋ ದಿವ್ಯವಿಗ್ರಹಃ .. 6..
ಸುವ್ರತಾತ್ಮಾ ಗಜನ್ನಾಥ ಇಷ್ಟದಃ ಕರುಣಾನಿಧಿಃ .
ಪ್ರತಾಪಸಿಂಹಶರಣಂ ಶತಾನಂದವರಪ್ರದಃ .. 7..
ನಾರಾಯಣೋ ನರಸಖೋ ಬದರೀಶಸ್ತಪಃ ಪ್ರಿಯಃ .
ಸ್ವಧರ್ಮಸ್ಥೋ ಮುನಿಧ್ಯೇಯೋ ಮಹರ್ಷಿಗಣಪೂಜಿತಃ .. 8..
ಅಧರ್ಮವೈರೀ ದುರ್ವಾಸಃ ಸಪ್ತಧರ್ಮಾದ್ಯನುಗ್ರಹಃ .
ಧರ್ಮಾವತಾರೋ ಧರ್ಮಾತ್ಮಾ ಭಕ್ತಿಧರ್ಮಾನುಶಾಸನಃ .. 9..
ರಾಮಾನಂದೋ ಜನಾನಂದ ಔದ್ಧವಾಧ್ವಪ್ರವರ್ತಕಃ .
ವಿಷ್ಣುಯಾಗಪ್ರಿಯೋ ಭಕ್ತಿಧರ್ಮಾರಾಧಿತ ಈಶ್ವರಃ .. 10..
ವೃಂದಾವನೇಂದುರ್ವರದೋಮುನಿಸಂಘಹಿತಾವಹಃ .
ದ್ರೋಣ್ಯರ್ತಿಹರ್ತಾ ವಿಘ್ನೇಶೋ ಧರ್ಮಸಂಕಷ್ಟನಾಶನಃ .. 11..
ಭಕ್ತಿಧರ್ಮಾತ್ಮಜೋ ಭೂಮಾ ಭಕ್ತಿಧರ್ಮತಪಃಫಲಂ .

ಸಾವರ್ಣಿಗೋತ್ರತಿಲಕೋಮಧ್ವಾದ್ಯನವಮೀಜನುಃ .. 12..
ಜನಮಂಗಲದಿವ್ಯಾಂಗೋ ನರಾಕೃತಿರಲೌಕಿಕಃ .
ಭೂತಲಾನಂದಜನಕೋ ದ್ವಿಜೇಂದ್ರಕುಲಭೂಷಣಂ .. 13..

ರಾಮಪ್ರತಾಪಾವರಜೋ ಹನೂಮದಭಿರಕ್ಷಿತಃ .
ಹರಿಕೃಷ್ಣೋ ಹರಿಃ ಕೃಷ್ಣೋ ನೀಲಕಂಠೋ ವೃಷಾತ್ಮಜಃ .. 14..
ಸ್ತ್ರೀವೃಂದಲಾಲಿತೋ ಭಕ್ತಿನಂದನಃ ಪ್ರಿಯದರ್ಶನಃ .
ಹರಿಪ್ರಸಾದಹರ್ಷಾಬ್ಧಿಧರ್ಮಪ್ರತ್ನೀಸ್ತನಂಧಯಃ .. 15..
ಕ್ರೀಡದ್ಬಾಲವ್ರಜಾನಂದಃ ಕಾಲೀದತ್ತಮದಾಪನುತ್ .

ಇಚ್ಛಾರಾಮಾಗ್ರಜೋಽಯೋದ್ಯಾವಾಸೋ ಬಾಲ್ಯಮನೋಹರಃ .. 16..
ಸರಯೂನಿಯತಸ್ನಾನಃ ಸೀತಾರಾಮೇಕ್ಷಣೋತ್ಸುಕಃ .
ಪ್ರದಕ್ಷಿಣೀಕೃತಾಯೋಧ್ಯಃ ಕರಾತ್ತಜಪಮಾಲಿಕಃ .. 17..

ವರ್ಣಿವ್ರತಧರೋ ದಾಂತೋ ಗುರುಭಕ್ತಃ ಉದಾರಧೀಃ .
ಅಧೀತಾಖಿಲಸಚ್ಛಾಸ್ತ್ರಃ ಸಾಮಗೋ ನಿರಹಂಕೃತಿಃ .. 18..
ಪ್ರಸೂಪದಿಷ್ಟಸಾಂಗಾತ್ಮಭಕ್ತಿರಜ್ಞಾನಹಾರಕಃ .
ಪಿತೃಪ್ರತ್ತಾತ್ಮವಿಜ್ಞಾನಃ ಪಿತೃದಿವ್ಯಗತಿಪ್ರದಃ .. 19..
ನಿರಾಶಸ್ತೀವ್ರವೈರಾಗ್ಯಃ ಸಂತ್ಯಕ್ತಗೃಹಬಾಂಧವಃ .
ವರ್ಣೀವೇಷೋ ಮಹಾಸತ್ತ್ವಃ ಸ್ವಜನಾಜ್ಞಾತನಿರ್ಗಮಃ .. 20..
ಅಸಂಲಂಬಿತಸಚ್ಛಾಸ್ತ್ರಸಾರೋದ್ಧಾರಾಲ್ಪಪುಸ್ತಕಃ .
ಗಣಂಶಸ್ಮರಣಸ್ತೀರ್ಣಸರಯೂದೈತ್ಯಮೋಹನಃ .. 21..
ವನವಾಸರುಚಿಃ ಶ್ರಾದ್ಧೋ ವಿಪ್ರೇಂದ್ರೋ ನೈಷ್ಠಿಕಾಗ್ರಣೀಃ .
ಹಿಮಾದ್ರಿಸಾನುಚರಣೋ ನಿರ್ಭಯೋ ಭೀತಭೈರವಃ .. 22..
ನಿಃಶಂಕಸ್ಥೋ ಹನುಮದ್ದತ್ತಸ್ವಾದುಫಲಾಶನಃ .
ಪುಲಹಾಶ್ರಮವಾಸೋಽರ್ಕಪ್ರೀಣನೋಽರ್ಕಸಮೀಕ್ಷಣಃ .. 23..
ಊರ್ಧ್ವದೋರೇಕಪಾದಸ್ಥೋ ವಿಸ್ಮಾಪಿತತಪೋಧನಃ .
ಕೃಶೋ ಮಹಾತಪಾಃ ಶುದ್ಧೋ ಭಕ್ತಿಧರ್ಮನಿಷೇವಿತಃ .. 24..
ಗೋಪಾಲಯೋಗಿಸಂಪ್ರಾಪ್ತಸಾಂಗಯೋಗೋಽತಿಧೈರ್ಯವಾನ್ .

ಯೋಗಕ್ರಿಯಾಪಟುಃ ಕರ್ತಾ ಕೃತಜ್ಞೋ ಭೂರಿತೀರ್ಥಕೃತ್ .. 25..

ಬ್ರಹ್ಮಾತ್ಮಸಂಸ್ಥಿತಿಃ ಶಾಂತಃ ಸಿದ್ಧವಲ್ಲಭಪೂಜಿತಃ .
ಗೋಪಾಲರಕ್ಷಕಃ ಸಿದ್ಧದರ್ಪಹಾ ಮಾಂತ್ರಿಕಾರ್ಚಿತಃ .. 26..
ತೈಲಂಗವಿಪ್ರದೋಷಘ್ನಃ ಕೃತ್ಯಾಭೀಷಣದರ್ಶನಃ .
ಪಿವೈಕಮಾನಹಾಕಾಲಭೈರವತ್ರಾಸದೇಕ್ಷಣಃ .. 27..
ಜಗನ್ನಾಥಪುರಾವಾಸ ಆಸುರಾವೇಶಹೃದ್ವಿಭುಃ .
ಧಾರ್ಮಿಕೋಽಸುರಗುರ್ವೋಘೋಚ್ಛೇದಹೇತುರವಿಕ್ರಿಯಃ .. 28..
ಸತ್ರಧರ್ಮಾರ್ಚಿತಃ ಕಾಂತಃ ಸ್ವಪ್ರತಾಪಾಕ್ಷಿತಾಸುರಃ .
ನಾನಾತೀರ್ಥಕೃತಾವಾಸಃ ಪ್ರಾವೃಡಭ್ರಾವಕಾಶಕೃತ್ .. 29..

ಗ್ರೀಷ್ಮಸಾಧಿತಪಂಚಾಗ್ನಿಃ ಶಿಶಿರಾಂಬುಸ್ಥಿತಿಃ ಶುಚಿಃ .
ನಿರ್ಮಾನೋ ನಿರ್ಮಮೋಽಸ್ನೇಹೋ ನಿಷ್ಕಾಮೋ ನಿರ್ಜಿತೇಂದಿರ್ಯಃ .. 30..
ಜಿತನಿದ್ರೋ ಜಿತಕ್ರೋಧೋ ನಿರ್ಮದೋ ನಿಃಸ್ಪೃಹೋಽಚಲಃ .
ಕೃಚ್ಛ್ರವ್ರತೀ ಸತ್ಯವಾದೀ ಕ್ಷಮೀ ಧರ್ಮನಿಸಂತತಃ .. 31..
ಜಿತತ್ರ್ಯವಸ್ಯೋ ಮೇಧಾವೀ ದಂಭಹೀನಸ್ತಪೋಧನಃ .
ಉಪವೀತೀವಲ್ಕವಾಸಾಸ್ತರುಮೂಲನಿಕೇತನಃ .. 32..
ಅಹಿಂಸವೃತ್ತಿಸ್ತೇಜಸ್ವೀ ನಿರ್ನಿಮೇಷವಿಲೋಚನಃ .
ಧನುರ್ಮುಕ್ತೇಷುಗಮನೋ ಬ್ರಹ್ಮದರ್ಶೀ ಮಹಾಮತಿಃ .. 33..

ಅಯಾಚಿತಾಹೃತಾರೋ ನಿರ್ದ್ವಂದ್ವೋ ನಿಷ್ಪರಿಗ್ರಹಃ .
ವಾಯ್ವಾಹಾರೋ ಜಲಾಹಾರೋ ಮಿತಾಹಾರೋಽಕ್ಷತಾಂಗಃ .. 34..
ಜ್ಞಾನೀ ಧ್ಯಾನೀ ಜಿತಸ್ವಾದಃ ಪ್ರತ್ಯಾಹಾರಹಠೋಽಸ್ಮಯಃ .
ಪಾವನಸ್ತೈರ್ಥಿಕಗುರುವರ್ಣಿರಾಜೋ ದಯಾಕರಃ .. 35..
ಜಟೀ ಕೌಪೀನವಾಸನಃ ಶಾಲಗ್ರಾಮತೃಷಾಹರಃ .
ಶಿವಾಪ್ತಸಕ್ತುರಕ್ಷೋಭ್ಯೋ ನಿಃಸಂಗೋಽಧ್ಯಾವಿತ್ತಮಃ .. 36..
ಸದಾಸಮಾಧಿರಾನಂದೀ ನಿರ್ದೋಷೋ ದೋಷನಾಶನಃ .
ಕಾಂತಾರಗತಿರೇಕಾಕೀಸರ್ವಸಾಧುಗುಣಾಲಯಃ .. 37..
ತೈರ್ಥಿಕಸ್ತೀರ್ಥ ಧರ್ಮಜ್ಞಸತೀರ್ಥಸ್ಥಾಧರ್ಮನಾಶನಃ .
ಅನಾದೃತವಪುಃ ಸೌಖ್ಯಃ ಪ್ರಾಣಾಯಾಮಪರೋ ವ್ರತೀ .. 38..

ಋಷಿವೃತ್ತಿರ್ಮುನಿರ್ಮೌನೀನಿರ್ವಿಕಲ್ಪೋಽಲ್ಪಭಾಷಣಃ .
ವಸ್ತ್ರಪೂತೋದಕಪಿಬೋ ಯಾವದರ್ಥಾಗಚೇಷ್ಟಿತಃ .. 39..
ಬ್ರಹ್ಮಜ್ಞಸ್ವೈರವರ್ತಿತ್ವಬೋಧಿಗ್ರಂಥವಿವರ್ಜನಃ .
ನಿರೂಪಾನದಪೃಷ್ಟಾಧ್ವಾಘೋರಾರಣ್ಯಚರೋಽಭ್ರಮಃ .. 40..
ಸ್ತ್ರ್ಯಂಗಗಂಧಾಸಹೋಽಸಕ್ತೋ ಜಡಾಂಗಿರಸವರ್ತನಃ .
ಊರ್ಧ್ವರೇತಾ ಬ್ರಹ್ಮಚಾರೀಯೋಗೀಯೋಗಜ್ಞಸನ್ನತಃ .. 41..
ಯೋಗೀಂದ್ರ ದುಶ್ಚರಾಚಾರಃ ಸೌರಾಷ್ಟ್ರಜನಪಾವನಃ .

